
Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %

1 (a) 1281 4 1.3 6 66.7 99.9

1 (b) 1257 4.4 1.6 8 55.3 98

1 (c) 1277 7.3 2 12 60.5 99.6

1 (d) 1244 7.3 2.5 12 60.9 97

1 (e) 1245 6.8 2.3 12 56.5 97.1

2 (a) 636 4.4 2.5 10 44.1 49.6

2 (b) 661 11.2 3.6 20 56 51.6

3 (a) 364 6.2 1.7 10 61.9 28.4

3 (b) 362 8.9 3.9 20 44.3 28.2

4 (a) 251 4.6 1.8 10 45.7 19.6

4 (b) 248 7.3 3.7 20 36.7 19.3

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

ADRAN B


Atebwch un cwestiwn o’r adran hon.


2. Cymru a’r Undeb Ewropeaidd


 (a) Amlinellwch y goblygiadau i fusnesau bach yng Nghymru pe bai’r DU yn gweithredu 
polisïau diffynnaeth (protectionist). [10]


 (b) Gwerthuswch yr effaith ar fusnesau a’u rhanddeiliaid o’r DU yn gadael yr Undeb 
Ewropeaidd. [20]


3. Dadansoddiad cost a budd


 (a) Disgrifiwch beth fyddai’r costau a buddion cyhoeddus tebygol o adeiladu traffordd  
newydd i gysylltu Gogledd Cymru â De Cymru. [10]


 (b) ‘Bydd costau a buddion cyhoeddus bob amser â llai o bwys i (less valued by) fusnesau 
na chostau a buddion preifat.’ Trafodwch. [20] 


4. Marchnadoedd


 (a) Disgrifiwch sut mae siopau nwyddau groser lleol annibynnol yn gallu aros yn y farchnad 
er gwaethaf bodolaeth busnesau mawr. [10]


 (b) ‘Mae angen i gwsmeriaid gael eu diogelu rhag ecsbloetio gan fusnesau.’ Gwerthuswch y 
gosodiad hwn.  [20]


DIWEDD Y PAPUR

1 (b) Esboniwch sut efallai byddai cynllunio wrth gefn (contingency planning) 
wedi helpu busnesau oedd yn profi (experiencing) digwyddiadau sydyn fel 
byrstio’r swigen dotcom i oroesi.  [8] 


Band 
AA1 AA3 


4 marc 4 marc 


3 


4 marc 
Dealltwriaeth ragorol a chlir o gynllunio 
wrth gefn. 
 
Gwneud amrywiaeth o bwyntiau ynglŷn 
â chynllunio wrth gefn. 


4 marc 
Dadansoddiad rhagorol o 
ddefnyddioldeb cynllunio wrth gefn 
 
Dadansoddi'r buddion a'r problemau 
 
Pwyntiau wedi'u datblygu'n dda gan 
fynegi datblygiad clir o ddadleuon. 


2 


2-3 marc 
Dealltwriaeth dda a chlir o gynllunio 
wrth gefn. 
 
 


2-3 marc 
Dadansoddiad da o ddefnyddioldeb 
cynllunio wrth gefn. 
 
Dadansoddi'r buddion a/neu y 
problemau. 
 
Mae'r dadleuon yn cael eu datblygu yn 
y cyd-destun. 


1 


 1 marc 
Dealltwriaeth gyfyngedig o gynllunio 
wrth gefn. 


 1 marc 
Dadansoddi cyfyngedig o 
ddefnyddioldeb cynllunio wrth gefn. 
 
Dadansoddir nifer cyfyngedig o 
fuddion/problemau. 
 
Mae’r defnydd o’r data yn ddisgrifiadol 
heb fawr ddim datblygu. 


0 
0 marc 


Dim dealltwriaeth o gynllunio wrth gefn. 
0 marc 


Dim dadansoddiad o ddefnyddio 
cynllunio wrth gefn. 

Cynnwys dangosol:  
 
Cynllunio wrth gefn yw cynllunio ar gyfer digwyddiadau dieisiau ac annhebygol. 
 
Un enghraifft o gynllun wrth gefn yw sicrhau digon o hylifedd i oroesi problemau posibl. 
Llwyddodd Amazon.com i oroesi'r cwymp dotcom gan fod swm addas o hylifedd ar gael 
iddynt. Felly, roedd Amazon.com yn gallu parhau i fasnachu a chynhyrchu busnes yn gyflym 
ar ôl y cwymp.  Felly, helpodd cynllunio wrth gefn y busnes i oroesi. 
 
Gallai cynllunio wrth gefn gynnwys trefniadau dan gontract neu yswiriannau i'w rhoi ar waith 
pe bai rhywbeth yn digwydd yn sydyn. Yn achos Amazon.com doedd dibrisiad sydyn y 
cwmni ddim o reidrwydd yn broblem gan fod y busnes wedi creu sail asedau dda o ran 
asedau ffisegol fel warysau a hefyd o ran creu hawlfreintiau a phatentau i amddiffyn 
asedau'r cwmni. Felly, maen nhw wedi gwylio rhag effeithiau negyddol posibl digwyddiadau 
a dydy'r rhain ddim yn cael llawer o effaith ar fusnesau sy'n barod am bosibiliadau. 
 
Mae cynllunio wrth gefn yn ymwneud â digwyddiadau a ddisgwylir yn unig, felly mae yr un 
mor ddefnyddiol â'r gallu i ragweld pethau. Felly, byddai cynllunio wrth gefn wedi bod yn 
ddefnyddiol i'r ychydig bobl a oedd wedi disgwyl y cwymp dot.com, gan alluogi cwmnïau i 
baratoi am ddibrisiad posibl eu cyfranddaliadau. 
 
Mae'n bosibl y byddai ymgeisiau i drosfeddiannu wedi digwydd yn ystod y cwymp dotcom.  
Wrth i bris cyfranddaliadau ostwng yn sylweddol, byddai hyn yn golygu y gallai fod wedi bod 
yn gymharol rad i drosfeddiannu'r cwmni. Un cynllun wrth gefn posibl fyddai bod y cwmni'n 
berchen ar nifer sylweddol o gyfranddaliadau er mwyn atal trosfeddiannu.  Fodd bynnag, 
mae hefyd yn debygol y bydd buddsoddwyr wedi bod yn nerfus am fuddsoddi mewn unrhyw 
gwmni dotcom ar y pryd ac felly mae'n bosibl bod Amazon.com wedi goroesi oherwydd 
diffyg ffydd yn y farchnad ar y pryd. 
 
Mae cynllunio wrth gefn yn broses gostus sy'n cymryd llawer o amser. 
 
Gyda chynllun wrth gefn, gall rheolwyr wneud penderfyniadau gwell oherwydd dydyn nhw 
ddim mewn panig nac yn ymateb i sefyllfaoedd.  
 
Rhowch gredyd am unrhyw bwynt dilys arall 
 
  
















Sticky Note

AO3Ymgeisydd wedi cyfeirio yn y paragraff cyntaf fod cynllunio wrth gefn wedi bod o fudd wrth oroesi.Cyfeirio yn glir at risgiau mesuriadwy ac anfesuriadwy.Wedi edrych yn glir ar ddefnyddioldeb a problemau cynllunmio wrth gefn er mwyn cyrraedd band marcio 3.Ambell bwynt yn arwynebol felly dim marciau llawn
















Sticky Note

Mae’r ymgeisydd wedi egluro pwrpas cynllunio wrth gefn.Wedi nodi ei bwysigrwydd wrth baratoi ar gyfer risgiau ac fod Amazon wedi sicrhau fod hylifedd digonol ganddynt.I wella dylai’r ymgeisydd fod wedi nodi sut mae gweithredu cynllun wrth gefn ac wedi edrych ar y defnyddioldeb a problemau sy’n ynghlwm a hyn.
















Sticky Note

Mae’r ymgeisydd wedi deall yn glir (AO1) sut gall cynllunio wrth gefn fod o fudd I’r busnes. Mae’r ymgeisydd wedi mynd ymhellach drwy egluro sut mae modd gweithredu cynlluniau o’r fath wrth gyfeirio at yr elfen gynhyrchu yn Coke ac y pwysigrwydd o gyfathrebu ir gweithwyr sut I ymateb (esiampl Starbucks).I wella AO3 dylai’r ymgeisydd fod wedi cyfeirio at y problemau ynghylch defnyddioldeb cynllunio wrth gefn.  

ADRAN A


Atebwch bob cwestiwn yn yr adran hon.


1. Darllenwch yr astudiaeth achos isod ac atebwch y cwestiynau sy’n dilyn.


Amazon.com: Mae’n jyngl acw


Ffynhonnell yr Amazon.com


Roedd Jeff Bezos, sylfaenydd Amazon.com, wedi lansio’r wefan yn gyntaf fel siop lyfrau ar-lein yn 
1995. Dewisodd Jeff lyfrau oherwydd eu pris isel, dewis enfawr o deitlau a galw uchel. Yn wreiddiol, 
roedd y cwmni’n gweithredu allan o garej Bezos yn Washington ond yn fuan daeth yn amlwg bod y 
busnes hwn ar y ffordd i bethau mwy. Yn y ddau fis cyntaf o fusnes, gwerthodd Amazon lyfrau i UDA 
ac i 45 gwlad arall. O fewn dau fis, roedd gwerthiant Amazon wedi cyrraedd $20 000 yr wythnos.


Prif amcan Jeff oedd twf. Am y 5 mlynedd cyntaf ni wnaeth Amazon elw. Yn hytrach, roedd unrhyw 
elw posibl yn cael ei ailfuddsoddi yn y busnes i gynorthwyo’r nod o ‘dyfu yn fawr yn gyflym’. Roedd 
twf cyflym yn ymddangos yn darged rhesymol ar y pryd gan fod defnydd o’r rhyngrwyd yn cynyddu’n 
sylweddol. Buddsoddodd llawer o fuddsoddwyr eu harian mewn busnesau rhyngrwyd cychwynnol, 
gan arwain at gynnydd cyflym yng ngwerth eu cyfranddaliadau. Y term am hyn oedd y swigen dotcom. 
Fodd bynnag, doedd hyn ddim yn mynd i bara am byth. Erbyn 2000 roedd y swigen dotcom wedi 
byrstio. Gan nad oedd bron neb o’r arbenigwyr wedi disgwyl y cwymp, roedd llawer o gystadleuwyr 
posibl Amazon wedi mynd yn fethdalwyr (bankrupt) wrth i fuddsoddwyr golli diddordeb mewn 
cwmnïau oedd yn seiliedig ar wefannau. Gan fod Amazon wedi cadw digon o hylifedd (liquidity) i 
oroesi, roedd hyn wedi rhoi cyfle i Amazon i gymryd lle canolog fel masnachwr ar-lein mwyaf y byd.


O fis Mehefin 2000, roedd logo Amazon yn cynnwys saeth grom (curved arrow) yn arwain o A i Z. 
Roedd hyn i ddangos yr amrywiaeth enfawr o gynhyrchion oedd ar gynnig drwy wefan y cwmni. 
O hynny ymlaen pe bai cwsmeriaid eisiau unrhyw gynnyrch, gallen nhw yn fwy na thebyg ddod o 
hyd iddo ar Amazon.


Twf a chynghreiriau


Ar ôl i’r swigen dotcom fyrstio, doedd adwerthwyr sefydledig y stryd fawr ddim yn brysio i ddatblygu 
eu gwefannau eu hunain. Roedd Jeff Bezos wedi manteisio ar y diffyg hyder hwn a llenwi’r bwlch 
drwy weithio gyda tua 400 o adwerthwyr, gan gynnwys Toys R Us, GAP a Target er mwyn rheoli 
dosbarthu eu cynhyrchion drwy blatfform ar-lein. Roedd adwerthwyr eraill wedi dilyn yn fuan gan 
gynnwys Marks & Spencer, Mothercare a Lacoste. Roedd Amazon yn darparu platfform aml-sianel 
unedig lle gallai cwsmeriaid ryngweithio â’r adwerthwyr yn electronig drwy wefannau, terfynellau 
arunig (standalone) yn y siop, neu asiantau gwasanaeth i gwsmeriaid dros y ffôn.


Yn 2011, cyhoeddodd Amazon bartneriaeth â DC Comics am yr hawliau digidol unigryw (exclusive) 
dros lawer o gomics poblogaidd, yn cynnwys yr uwch-arwyr Superman, Batman a Green Lantern. 
Gwnaeth y cytundeb orfodi siopau llyfrau adnabyddus fel US Barnes & Noble i dynnu’r teitlau hyn o’u 
silffoedd gan helpu Amazon i gael cloer (niche) yn y farchnad lenyddiaeth gystadleuol.


Yn 2016, cyhoeddodd Amazon bartneriaeth ag Awdurdod Awyrennau Sifil y DU (UK) i brofi rhai o’u 
technolegau. O ganlyniad, efallai bydd Amazon yn dechrau defnyddio dronau hedfan i ddosbarthu 
cynhyrchion i’w gwsmeriaid sydd eisiau eu cael nhw yr un diwrnod.


Yn ogystal â gweithredu ar ran gwerthwyr, mae Amazon hefyd wedi prynu amrywiaeth o gwmnïau 
sy’n seiliedig ar y we i ychwanegu at ei bortffolio. Un cwmni fel hyn oedd Zappos.com, ac ers 
gweithio gydag Amazon mae wedi dod yn adwerthwr esgidiau mwyaf UDA.







Trowch y dudalen.

Cynhyrchion


Mae Amazon wedi dod ymhell o’i gychwyniad syml fel siop lyfrau ar-lein, gan gynnig erbyn hyn 
amrywiaeth o gynhyrchion caledwedd fel y Kindle, sef yr e-ddarllenydd cyntaf yn y byd. Gan fod 
cwsmeriaid nawr â dewis arall yn lle llyfrau papur, roedd llawer o siopau oedd heb fod ar-lein, fel 
Borders, wedi gorfod cau oherwydd diffyg cwsmeriaid. Roedd newyddbethau eraill fel y Fire TV stick, 
Fire tablet a siop gêmau digidol Amazon wedi dilyn. Mae Amazon Studios yn cynhyrchu rhywfaint o’r 
cynnwys ar gyfer Amazon Prime gyda chynnyrch (output) arall yn cael ei ddosbarthu drwy Amazon 
Video.
Ar wahân i gynhyrchion Amazon ei hun, mae llawer o werthwyr yn defnyddio Amazon.com fel platfform 
masnachu ar-lein. Mae masnachwyr yn gallu sefydlu dosbarthiad rhyngwladol o’u cynhyrchion 
drwy’r broses ‘Adeiladu Rhestri Rhyngwladol’. Mae hyn yn caniatáu i fasnachwyr ddewis gwledydd 
fel marchnadoedd ‘targed’ ar gyfer gwerthiant rhyngwladol. Mae Amazon yn ei gwneud yn glir mai 
cyfrifoldeb y gwerthwr yw sicrhau bod cynhyrchion yn cydymffurfio â deddfau lleol.
Er bod Amazon wedi gwneud gofynion gwerthu yn glir, mae Apple wedi dwyn achos cyfreithiol yn 
erbyn Amazon oherwydd lefel y cynhyrchion twyllodrus (fraudulent) sydd ar werth drwy ei wefan. 
Mae Apple yn dweud ei fod wedi prynu “llawer mwy na” 100 o ddyfeisiau iPhone, addasyddion pŵer 
a cheblau gwefru (charging) a gweld bod bron 90% ohonyn nhw yn ffug, a bod gan rai o’r rhain y 
potensial i orgynhesu a mynd ar dân wrth gael eu defnyddio mewn modd arferol.


Dadl yn Amazon.com


Mae Amazon yn gyflogwr pwysig ym marchnad y DU gyda mwy na 7 000 o staff yn ei ganolfannau 
dosbarthu yn y DU. Newyddion da i economi’r DU? Fodd bynnag, roedd cyhoeddusrwydd gwael ar 
ôl i’r BBC ddarlledu un o’i raglenni newyddion Panorama oedd yn dangos amodau gweithio gwael 
yn warws Amazon yn Abertawe. Mae’r warws hwn yn 8 000 o droedfeddi sgwâr ac mae’n cynnwys 
milltiroedd o silffoedd. Mae gweithwyr â sganwyr yn eu llaw yn cael meintiau penodol o amser i 
ddarganfod a sganio pob cynnyrch ar y silffoedd, gyda’r ddyfais yn cyfri’r eiliadau sydd ganddyn nhw 
i gyrraedd y cynnyrch a sganio’r blwch fel ‘wedi’i godi’ (picked).
Mae cynrychiolydd yr undeb llafur GMB Elly Baker yn dweud, “Mae yna ddiwylliant cryf iawn sy’n 
seiledig ar dargedau ac rydyn ni’n credu bod y targedau hynny’n cael eu gosod yn uwch na’r hyn sy’n
rhesymol i bobl allu eu cyflawni ddydd ar ôl dydd …. Rydyn ni’n gweld bod pobl yn dioddef straen 
yn gysylltiedig â’r gwaith i ddechrau, ac yna wrth i’r pwysau gynyddu gallan nhw ddioddef gorbryder 
(anxiety) ac iselder ysbryd yn gysylltiedig â hynny.” Mae Elly’n mynd ymlaen i ddweud, “Mae gweithwyr 
yn cael problemau cyhyrol a phroblemau cymalau oherwydd maint y gwaith a’r pwysau arnyn nhw i 
gyflawni.”
Mae gan Amazon duedd i osgoi undebau llafur, gan ganolbwyntio yn lle hynny ar ‘fforymau gweithwyr’ 
fel dull o gael adborth gweithwyr. Gwnaeth llefarydd ar ran Amazon dynnu sylw at wefan y cwmni 
oedd yn rhoi gwybodaeth am fuddion (benefits) staff, yswiriant meddygol preifat, fforymau gweithwyr, 
iechyd gweithwyr a’r parodrwydd i agor y canolfannau dosbarthu i deithiau (tours) cyhoeddus.
Mae’n gwmni proffidiol iawn, ond mae Amazon wedi cael ei feirniadu’n helaeth am dalu ychydig iawn 
o dreth yn y DU. Felly, mae refeniw treth y DU yn is nag y byddai fel arall, gan gyfyngu ar wariant 
posibl ar nwyddau cyhoeddus a rhinwedd. O ganlyniad, mae deddfau trethi rhyngwladol yn cael eu 
newid, gyda’r pwyslais ar gofrestru refeniw yn y wlad lle mae’r gwerthiant yn digwydd.


Y dyfodol


Yn 2016, agorodd Amazon ei siop ‘Go’ gyntaf i staff Amazon. Mae siopau ‘Go’ yn siopau nwyddau 
groser heb broses desg dalu (checkout), a bydd cwsmeriaid, yn lle hynny, yn talu drwy ap am y 
nwyddau maen nhw wedi eu dewis. Ar ôl cwblhau profion, y bwriad yw cynnig y gwasanaeth hwn i’r 
cyhoedd.
Mae Amazon wedi cael caniatâd am ganolfan ddosbarthu 24-awr yn Coventry, yn creu mwy na 
1 600 o swyddi. Mae cyngor y ddinas wedi cymeradwyo’r cynlluniau ar gyfer hen safle Jaguar, ond 
mae gwrthwynebwyr eisiau i’r safle, sydd ag arwynebedd yn cyfateb i 18 cae pêl-droed, gael ei 
ddefnyddio ar gyfer gweithgynhyrchu yn lle nwyddau’n “cael eu cludo” o wledydd tramor.

 (a) Esboniwch sut mae newidiadau mewn technoleg ac amodau’r farchnad wedi effeithio ar 
Amazon. [6] 


 (b) Esboniwch sut efallai byddai cynllunio wrth gefn (contingency planning) wedi helpu 
busnesau oedd yn profi (experiencing) digwyddiadau sydyn fel byrstio’r swigen dotcom 
i oroesi. [8]


 (c) Trafodwch y safbwynt bod amodau gweithio yn Amazon yn foesegol. [12] 


 (ch) Gan ddefnyddio dadansoddiad SWOT, gwerthuswch sefyllfa strategol Amazon. [12] 


 (d) Ystyriwch a yw’r amcan twf cyflym o fudd i holl randdeiliaid (stakeholders) Amazon. [12] 

1 (d) Ystyriwch a yw’r amcan twf cyflym o fudd i holl randdeiliaid (stakeholders) 
Amazon.   [12] 


Band 
AA1 AA2 AA3 AA4 


2 farc 2 farc 2 farc 6 marc 


3 


   5-6 marc 
Gwerthusiad cytbwys 
rhagorol o fanteision a 
phroblemau twf cyflym 
Amazon i amrywiaeth 
o randdeiliaid. 
 
Gwerthuso'r effaith ar 
y rhanddeiliaid 
allweddol. 
 
Gwneir asesiadau clir 
gyda gosodiadau 
cefnogi. 
 
Cyfeirio clir at yr 
astudiaeth achos a’r 
cyd-destun i gefnogi'r 
asesiad. 
 
Gallai gynnig casgliad 
neu asesiad 
cyffredinol. 


2 


2 farc 
Dealltwriaeth dda a 
chlir o dwf cyflym fel 
amcan busnes. 


2 farc 
Cymhwyso'n dda a 
chywir at 
randdeiliaid Amazon 
o ran twf cyflym. 
 
Mae’r dysgwr yn 
gwneud defnydd 
effeithiol o’r data yn 
yr astudiaeth achos. 


2 farc 
Dadansoddiad da o 
fanteision a/neu 
broblemau twf 
cyflym i randdeiliaid 
Amazon. 


 
Dadleuon 
rhesymegol wedi'u 
datblygu yn y cyd-
destun. 
 
Cynnwys yr effaith 
ar y rhanddeiliaid 
allweddol. 


3-4 marc 
Gwerthusiad da o 
fanteision a/neu 
broblemau twf cyflym i 
randdeiliaid Amazon. 
 
Bydd y gwerthuso’n 
cynnwys cyfeiriad at y 
rhan fwyaf o’r 
rhanddeiliaid 
allweddol. 
 
Mae'r gwerthusiad yn 
rhesymol gytbwys. 
 
Gwneir asesiadau gan 
roi cynnig ar gefnogi 
eu gwerthusiad. 
 
Mae’r gwerthuso 
mewn cyd-destun. 
 
Gallai gynnig casgliad 
cryno neu asesiad 
cyffredinol. 

1 


 1 marc 
Gwybodaeth neu 
ddealltwriaeth 
gyfyngedig o dwf 
cyflym fel amcan 
busnes. 


 1 marc 
Cymhwyso 
cyfyngedig at 
randdeiliaid 
Amazon o ran twf 
cyflym. 
 
Mae ateb y dysgwr 
yn bennaf yn 
ddamcaniaethol 
gyda defnydd 
cyfyngedig o 
enghreifftiau o’r 
astudiaeth achos. 


 1 marc 
Dadansoddiad 
cyfyngedig o 
fanteision a 
phroblemau twf 
cyflym i randdeiliaid 
Amazon. 
 
Mae'r 
dadansoddiad yn 
arwynebol ac 
efallai'n cyfeirio at 1 
neu 2 o randdeiliaid 
yn unig. 
 
Mae’r defnydd o’r 
data yn ddisgrifiadol 
heb fawr ddim 
datblygu.  


1-2 farc 
Gwerthusiad 
cyfyngedig o 
fanteision a 
phroblemau twf cyflym 
i randdeiliaid Amazon. 
 
Mae asesiadau’n 
arwynebol a heb eu 
cefnogi.  
 
Ymwybyddiaeth o’r 
materion allweddol 
ond â datblygu 
cyfyngedig.  
 
Cyfeirio cyfyngedig at 
y cyd-destun. 
 
Mae’r gwerthuso’n 
dueddol o gael ei 
ddatgan yn hytrach na 
chael ei egluro.  


0 


0 marc 
Dim gwybodaeth na 
dealltwriaeth o dwf 
cyflym fel amcan 
busnes. 


0 marc 
Dim cymhwyso at 
randdeiliaid 
Amazon o ran twf 
cyflym. 


0 marc 
Dim dadansoddiad 
o'r manteision a'r 
problemau i 
randdeiliaid 
Amazon o ran twf 
cyflym. 


0 marc 
Dim gwerthusiad o'r 
manteision a'r 
problemau i 
randdeiliaid Amazon o 
ganlyniad i dwf cyflym. 

Cynnwys dangosol: 
 
Un o fanteision gweithredu ar sail ryngwladol yw bod hyn yn rhoi cyfle i fasnachu i nifer mwy 
o gwsmeriaid.  Bydd gan gwsmeriaid ddiddordeb mewn mwy o ddewis, felly bydd hyn o fudd 
penodol i'r cwsmeriaid hynny sy'n gallu defnyddio amazon.com a chynhyrchion Amazon am 
y tro cyntaf. 
 
Mae rhai agweddau ar eu busnes fel y gwasanaeth teledu Amazon Prime ar gael drwy 
ddefnyddio ap. Felly, does dim cost ychwanegol i Amazon am weithredu'r gwasanaethau 
hyn yn rhyngwladol. O ganlyniad, bydd goblygiad cost y refeniw ychwanegol a gynhyrchir yn 
gyfyngedig.  Bydd hyn yn arbennig o fuddiol i randdeiliaid gan fod elw mwy yn gallu arwain 
at daliadau buddran mwy. 
 
Wrth symud i mewn i farchnadoedd fel China, bydd Amazon yn wynebu cystadleuaeth 
sylweddol. Gan fod Alibaba yn cynnig gwasanaeth tebyg fel platfform masnachu yn China, 
mae'n debygol y bydd y cystadleuwyr hyn yn dechrau dioddef wrth i Amazon geisio 
ymsefydlu yn y farchnad. Gallai hyn arwain at gystadleuaeth ar sail prisiau, a allai fod yn 
ddrwg i'r ddau grŵp. 
 
Mae gan Amazon dros 7 000 o weithwyr mewn canolfannau dosbarthu yn y DU, felly mae'n 
glir y gallai'r llywodraeth elwa o gynnydd mewn derbyniadau treth.  Gan fod gweithwyr yn 
debygol o dalu treth incwm, a bod Amazon ei hun yn talu treth gorfforaeth, bydd hyn o fudd 
i'r llywodraeth a'u gallu i dalu am nwyddau rhinweddol a chyhoeddus. 
 
Bydd cynnydd mewn cyflogaeth yn y cymunedau o gwmpas canolfannau dosbarthu Amazon 
a fydd yn cynyddu gwariant cyffredinol o fewn y gymuned.  Felly, mae'n ymddangos y gallai 
cymunedau lleol fynd yn fwy cefnog os caiff cyflogwr mawr ei gyflwyno i'r ardal. Fodd 
bynnag, gellid dweud hefyd bod y cynnydd mewn traffig oherwydd canolfannau dosbarthu 
Amazon yn debygol o roi'r seilwaith lleol dan bwysau ac y gallai greu problemau traffig, gan 
waethygu ansawdd bywyd y gymuned leol. 
 
Bydd cyflenwyr yn gweld budd sylweddol oherwydd bydd y rhai sy'n cael contractau gyda'r 
cyflogwr mawr hwn yn cael mwy o fasnach.  Fodd bynnag, rhaid ystyried hefyd bod Amazon 
yn canolbwyntio ar brisiau isel felly bydd y cwmnïau hynny sy'n cyflenwi Amazon dan 
bwysau i ostwng eu prisiau. Gallai hyn ynddo ei hun gyfyngu ar fudd gweithio gyda sefydliad 
mor fawr. 
 
















 

Sticky Note

Ateb eitha da.Nid yw’r ymgeisydd wedi cael marciau llawn am AO1 oherwydd nid yw wedi cael deallusrwydd clir nac wedi canolbwyntio ar twf cyflym fel amcan. Roedd AO2 yn glir, roedd esiampl o hyn drwy gyfeirio at y gweithwyr yn cael manteisio o yswiriant meddygol ond hefyd yn adnabod fod llwyth gwaith ychwanegol arnynt.Cyfeirwyd yn effeithiol at Weithwyr, Cyfranddalwyr, Cystadleuaeth a cwsmeriaid. Roedd nifer o’r pwyntiau wedi eu hymestyn. Roedd y casgliad/barn sydd yn dda ond yn rhy arwynebol ar y cyfan i gyrraedd top AO4












 

Sticky Note

Er fod yr ymgeisydd wedi enwi Amazon sawl gwaith ni ystyrir hyn yn AO2. Dylai’r ymgeisydd wedi cyfeirio at y wybodaeth a oedd yn yr astudiaeth achos.Roedd dealltwriaeth fod effaith negyddol ar y gweithwyr ond nid oedd yn benodol i Amazon.Cyfeirwyd at Weithwyr, cwsmeriaid a chyflenwyr fel rhanddalwyr. Roedd y ffocws ar twf cyflym yn wan. Roedd yr ymgeisydd wedi edrych ar y ddwy ochr sef yr effeithiau positif a negyddol I’r rhanddalwyr ond dylai fod mwy o ddyfnder ac yn ogystal edrych ar y ddwy ochr I bob rhanddalwyr. e.e. Mwy o straen ar weithwyr Amazon, gorfod casglu mwy o nwyddau on der hyn gan fod y cwmni yn tyfu efallai fod cyfle I gael dyrchafiad swydd.












Sticky Note

Dechrau digon tacls drwy ddiffinio rhanddalwyr.Roedd yr ymgeisydd wedi adnabod pwynt negyddol ar gyfer gweithwyr a pwyntiau o blaid twf cyflym i’r cyfranddalwyr a gweithwyr.  Er fod y pwyntiau hyn yn addas nid oeddynt wedi eu cyfeirio yn glir I Amazon.Nid oedd yr ymgeisydd wedi rhoi barn glir na chasgliad ar gyfer yr effaith o dwf cyflym. I wella, gall yr ymgeisydd fod wedi edrych ar fwy o randdalwyr megis cwsmeriaid, cymuned leol ac y llywodraeth. Roedd rhain yn cael budd ac anfanteision o dwf cyflym. Cymuned leol-Creu swyddi ond mwy o draffig,llygredd ayyb.  

ADRAN A


Atebwch bob cwestiwn yn yr adran hon.


1. Darllenwch yr astudiaeth achos isod ac atebwch y cwestiynau sy’n dilyn.


Amazon.com: Mae’n jyngl acw


Ffynhonnell yr Amazon.com


Roedd Jeff Bezos, sylfaenydd Amazon.com, wedi lansio’r wefan yn gyntaf fel siop lyfrau ar-lein yn 
1995. Dewisodd Jeff lyfrau oherwydd eu pris isel, dewis enfawr o deitlau a galw uchel. Yn wreiddiol, 
roedd y cwmni’n gweithredu allan o garej Bezos yn Washington ond yn fuan daeth yn amlwg bod y 
busnes hwn ar y ffordd i bethau mwy. Yn y ddau fis cyntaf o fusnes, gwerthodd Amazon lyfrau i UDA 
ac i 45 gwlad arall. O fewn dau fis, roedd gwerthiant Amazon wedi cyrraedd $20 000 yr wythnos.


Prif amcan Jeff oedd twf. Am y 5 mlynedd cyntaf ni wnaeth Amazon elw. Yn hytrach, roedd unrhyw 
elw posibl yn cael ei ailfuddsoddi yn y busnes i gynorthwyo’r nod o ‘dyfu yn fawr yn gyflym’. Roedd 
twf cyflym yn ymddangos yn darged rhesymol ar y pryd gan fod defnydd o’r rhyngrwyd yn cynyddu’n 
sylweddol. Buddsoddodd llawer o fuddsoddwyr eu harian mewn busnesau rhyngrwyd cychwynnol, 
gan arwain at gynnydd cyflym yng ngwerth eu cyfranddaliadau. Y term am hyn oedd y swigen dotcom. 
Fodd bynnag, doedd hyn ddim yn mynd i bara am byth. Erbyn 2000 roedd y swigen dotcom wedi 
byrstio. Gan nad oedd bron neb o’r arbenigwyr wedi disgwyl y cwymp, roedd llawer o gystadleuwyr 
posibl Amazon wedi mynd yn fethdalwyr (bankrupt) wrth i fuddsoddwyr golli diddordeb mewn 
cwmnïau oedd yn seiliedig ar wefannau. Gan fod Amazon wedi cadw digon o hylifedd (liquidity) i 
oroesi, roedd hyn wedi rhoi cyfle i Amazon i gymryd lle canolog fel masnachwr ar-lein mwyaf y byd.


O fis Mehefin 2000, roedd logo Amazon yn cynnwys saeth grom (curved arrow) yn arwain o A i Z. 
Roedd hyn i ddangos yr amrywiaeth enfawr o gynhyrchion oedd ar gynnig drwy wefan y cwmni. 
O hynny ymlaen pe bai cwsmeriaid eisiau unrhyw gynnyrch, gallen nhw yn fwy na thebyg ddod o 
hyd iddo ar Amazon.


Twf a chynghreiriau


Ar ôl i’r swigen dotcom fyrstio, doedd adwerthwyr sefydledig y stryd fawr ddim yn brysio i ddatblygu 
eu gwefannau eu hunain. Roedd Jeff Bezos wedi manteisio ar y diffyg hyder hwn a llenwi’r bwlch 
drwy weithio gyda tua 400 o adwerthwyr, gan gynnwys Toys R Us, GAP a Target er mwyn rheoli 
dosbarthu eu cynhyrchion drwy blatfform ar-lein. Roedd adwerthwyr eraill wedi dilyn yn fuan gan 
gynnwys Marks & Spencer, Mothercare a Lacoste. Roedd Amazon yn darparu platfform aml-sianel 
unedig lle gallai cwsmeriaid ryngweithio â’r adwerthwyr yn electronig drwy wefannau, terfynellau 
arunig (standalone) yn y siop, neu asiantau gwasanaeth i gwsmeriaid dros y ffôn.


Yn 2011, cyhoeddodd Amazon bartneriaeth â DC Comics am yr hawliau digidol unigryw (exclusive) 
dros lawer o gomics poblogaidd, yn cynnwys yr uwch-arwyr Superman, Batman a Green Lantern. 
Gwnaeth y cytundeb orfodi siopau llyfrau adnabyddus fel US Barnes & Noble i dynnu’r teitlau hyn o’u 
silffoedd gan helpu Amazon i gael cloer (niche) yn y farchnad lenyddiaeth gystadleuol.


Yn 2016, cyhoeddodd Amazon bartneriaeth ag Awdurdod Awyrennau Sifil y DU (UK) i brofi rhai o’u 
technolegau. O ganlyniad, efallai bydd Amazon yn dechrau defnyddio dronau hedfan i ddosbarthu 
cynhyrchion i’w gwsmeriaid sydd eisiau eu cael nhw yr un diwrnod.


Yn ogystal â gweithredu ar ran gwerthwyr, mae Amazon hefyd wedi prynu amrywiaeth o gwmnïau 
sy’n seiliedig ar y we i ychwanegu at ei bortffolio. Un cwmni fel hyn oedd Zappos.com, ac ers 
gweithio gydag Amazon mae wedi dod yn adwerthwr esgidiau mwyaf UDA.







Trowch y dudalen.

Cynhyrchion


Mae Amazon wedi dod ymhell o’i gychwyniad syml fel siop lyfrau ar-lein, gan gynnig erbyn hyn 
amrywiaeth o gynhyrchion caledwedd fel y Kindle, sef yr e-ddarllenydd cyntaf yn y byd. Gan fod 
cwsmeriaid nawr â dewis arall yn lle llyfrau papur, roedd llawer o siopau oedd heb fod ar-lein, fel 
Borders, wedi gorfod cau oherwydd diffyg cwsmeriaid. Roedd newyddbethau eraill fel y Fire TV stick, 
Fire tablet a siop gêmau digidol Amazon wedi dilyn. Mae Amazon Studios yn cynhyrchu rhywfaint o’r 
cynnwys ar gyfer Amazon Prime gyda chynnyrch (output) arall yn cael ei ddosbarthu drwy Amazon 
Video.
Ar wahân i gynhyrchion Amazon ei hun, mae llawer o werthwyr yn defnyddio Amazon.com fel platfform 
masnachu ar-lein. Mae masnachwyr yn gallu sefydlu dosbarthiad rhyngwladol o’u cynhyrchion 
drwy’r broses ‘Adeiladu Rhestri Rhyngwladol’. Mae hyn yn caniatáu i fasnachwyr ddewis gwledydd 
fel marchnadoedd ‘targed’ ar gyfer gwerthiant rhyngwladol. Mae Amazon yn ei gwneud yn glir mai 
cyfrifoldeb y gwerthwr yw sicrhau bod cynhyrchion yn cydymffurfio â deddfau lleol.
Er bod Amazon wedi gwneud gofynion gwerthu yn glir, mae Apple wedi dwyn achos cyfreithiol yn 
erbyn Amazon oherwydd lefel y cynhyrchion twyllodrus (fraudulent) sydd ar werth drwy ei wefan. 
Mae Apple yn dweud ei fod wedi prynu “llawer mwy na” 100 o ddyfeisiau iPhone, addasyddion pŵer 
a cheblau gwefru (charging) a gweld bod bron 90% ohonyn nhw yn ffug, a bod gan rai o’r rhain y 
potensial i orgynhesu a mynd ar dân wrth gael eu defnyddio mewn modd arferol.


Dadl yn Amazon.com


Mae Amazon yn gyflogwr pwysig ym marchnad y DU gyda mwy na 7 000 o staff yn ei ganolfannau 
dosbarthu yn y DU. Newyddion da i economi’r DU? Fodd bynnag, roedd cyhoeddusrwydd gwael ar 
ôl i’r BBC ddarlledu un o’i raglenni newyddion Panorama oedd yn dangos amodau gweithio gwael 
yn warws Amazon yn Abertawe. Mae’r warws hwn yn 8 000 o droedfeddi sgwâr ac mae’n cynnwys 
milltiroedd o silffoedd. Mae gweithwyr â sganwyr yn eu llaw yn cael meintiau penodol o amser i 
ddarganfod a sganio pob cynnyrch ar y silffoedd, gyda’r ddyfais yn cyfri’r eiliadau sydd ganddyn nhw 
i gyrraedd y cynnyrch a sganio’r blwch fel ‘wedi’i godi’ (picked).
Mae cynrychiolydd yr undeb llafur GMB Elly Baker yn dweud, “Mae yna ddiwylliant cryf iawn sy’n 
seiledig ar dargedau ac rydyn ni’n credu bod y targedau hynny’n cael eu gosod yn uwch na’r hyn sy’n
rhesymol i bobl allu eu cyflawni ddydd ar ôl dydd …. Rydyn ni’n gweld bod pobl yn dioddef straen 
yn gysylltiedig â’r gwaith i ddechrau, ac yna wrth i’r pwysau gynyddu gallan nhw ddioddef gorbryder 
(anxiety) ac iselder ysbryd yn gysylltiedig â hynny.” Mae Elly’n mynd ymlaen i ddweud, “Mae gweithwyr 
yn cael problemau cyhyrol a phroblemau cymalau oherwydd maint y gwaith a’r pwysau arnyn nhw i 
gyflawni.”
Mae gan Amazon duedd i osgoi undebau llafur, gan ganolbwyntio yn lle hynny ar ‘fforymau gweithwyr’ 
fel dull o gael adborth gweithwyr. Gwnaeth llefarydd ar ran Amazon dynnu sylw at wefan y cwmni 
oedd yn rhoi gwybodaeth am fuddion (benefits) staff, yswiriant meddygol preifat, fforymau gweithwyr, 
iechyd gweithwyr a’r parodrwydd i agor y canolfannau dosbarthu i deithiau (tours) cyhoeddus.
Mae’n gwmni proffidiol iawn, ond mae Amazon wedi cael ei feirniadu’n helaeth am dalu ychydig iawn 
o dreth yn y DU. Felly, mae refeniw treth y DU yn is nag y byddai fel arall, gan gyfyngu ar wariant 
posibl ar nwyddau cyhoeddus a rhinwedd. O ganlyniad, mae deddfau trethi rhyngwladol yn cael eu 
newid, gyda’r pwyslais ar gofrestru refeniw yn y wlad lle mae’r gwerthiant yn digwydd.


Y dyfodol


Yn 2016, agorodd Amazon ei siop ‘Go’ gyntaf i staff Amazon. Mae siopau ‘Go’ yn siopau nwyddau 
groser heb broses desg dalu (checkout), a bydd cwsmeriaid, yn lle hynny, yn talu drwy ap am y 
nwyddau maen nhw wedi eu dewis. Ar ôl cwblhau profion, y bwriad yw cynnig y gwasanaeth hwn i’r 
cyhoedd.
Mae Amazon wedi cael caniatâd am ganolfan ddosbarthu 24-awr yn Coventry, yn creu mwy na 
1 600 o swyddi. Mae cyngor y ddinas wedi cymeradwyo’r cynlluniau ar gyfer hen safle Jaguar, ond 
mae gwrthwynebwyr eisiau i’r safle, sydd ag arwynebedd yn cyfateb i 18 cae pêl-droed, gael ei 
ddefnyddio ar gyfer gweithgynhyrchu yn lle nwyddau’n “cael eu cludo” o wledydd tramor.

 (a) Esboniwch sut mae newidiadau mewn technoleg ac amodau’r farchnad wedi effeithio ar 
Amazon. [6] 


 (b) Esboniwch sut efallai byddai cynllunio wrth gefn (contingency planning) wedi helpu 
busnesau oedd yn profi (experiencing) digwyddiadau sydyn fel byrstio’r swigen dotcom 
i oroesi. [8]


 (c) Trafodwch y safbwynt bod amodau gweithio yn Amazon yn foesegol. [12] 


 (ch) Gan ddefnyddio dadansoddiad SWOT, gwerthuswch sefyllfa strategol Amazon. [12] 


 (d) Ystyriwch a yw’r amcan twf cyflym o fudd i holl randdeiliaid (stakeholders) Amazon. [12] 

ADRAN B 
 


2 (a) Amlinellwch y goblygiadau i fusnesau bach yng Nghymru pe bai’r DU yn 
gweithredu polisïau diffynnaeth (protectionist).  [10] 


Band 
AA1 AA2 


6 marc 4 marc 


3 


5-6 marc 
Dealltwriaeth ragorol o bolisïau 
diffynnaeth. 
 
Mae agweddau allweddol yn cael eu 
nodi a’u hegluro’n dda. 


 


2 


3-4 marc 
Dealltwriaeth dda o bolisïau 
diffynnaeth. 
 
Mae’r dysgwr yn nodi agweddau 
allweddol. 


3-4 marc 
Mae'r dysgwr yn cymhwyso 
goblygiadau allweddol polisïau 
diffynnaeth yn glir at fusnesau bach. 


1 


1-2 farc 
Dealltwriaeth gyfyngedig o bolisïau 
diffynnaeth. 
 
Mae dealltwriaeth yn arwynebol. 


1-2 farc 
Mae'r dysgwr yn cymhwyso 
goblygiadau cyfyngedig polisïau 
diffynnaeth at fusnesau bach. 


0 


0 marc 
Dim neu brin ddim dealltwriaeth o 
bolisïau diffynnaeth. 


0 marc 
Dim ymgais ystyrlon i gymhwyso 
goblygiadau allweddol polisïau 
diffynnaeth at fusnesau bach. 

Cynnwys dangosol: 
 
Mae diffynnaeth yn bolisi economaidd o rwystro masnachu rhwng gwledydd drwy osod 
rhwystrau i fasnach, fel tariffau neu gwotâu. 
 
Gellir gosod diffynnaeth drwy greu tollau ar nwyddau wedi'u mewnforio. Pe bai'r Deyrnas 
Unedig yn dewis gwneud hyn, byddai mewnforion o flociau masnachu eraill fel yr Undeb 
Affricanaidd dan anfantais wrth allforio i'r Deyrnas Unedig. Byddai toll yn gosod cost 
ychwanegol ar nwyddau wedi'u mewnforio ac o ganlyniad gallai wthio cost mewnforion yn 
uwch na chost nwyddau domestig sydd wedi'u cynhyrchu yn y Deyrnas Unedig.  O 
ganlyniad, mae'n fwy tebygol y bydd busnesau Cymru yn gwerthu nwyddau gan fod 
cwsmeriaid yn prynu'r rhain yn hytrach na'r mewnforion drutach. 
 
Hefyd, mae'n bosibl i'r Deyrnas Unedig osod cwotâu ar fewnforion o dramor. Er enghraifft, 
mae China yn allforio symiau mawr o decstilau i'r Deyrnas Unedig.  Pe bai llywodraeth y 
Deyrnas Unedig yn dymuno diogelu swyddi yn ffatrïoedd Cymru, gallent ddewis gosod cwota 
ar decstilau wedi'u mewnforio o China. Er na fyddai hyn yn atal China rhag mewnforio i'r 
Deyrnas Unedig, byddai'n creu cap ar swm y mewnforion. Gan dybio bod cwsmeriaid y 
Deyrnas Unedig yn dymuno defnyddio'r un faint o decstilau, bydd lleihau'r cyflenwad o China 
yn creu'r angen i gynhyrchu tecstilau yng ngwledydd y Deyrnas Unedig fel Cymru er mwyn 
ateb y galw. Gallai hyn fod o fudd arbennig i gynhyrchwyr gwlân Cymru a chynyddu pris 
gwlân ar farchnad y Deyrnas Unedig. O ganlyniad, bydd ffermwyr defaid Cymru yn cael mwy 
o incwm, a allai fod yn hollbwysig i sicrhau dyfodol amaethu mynydd yng Nghymru. 
 
Fodd bynnag, pe bai'r Deyrnas Unedig yn gosod polisïau diffynnaeth ar wledydd eraill sy'n 
masnachu, gallai hyn beri i wledydd eraill osod cyfyngiadau ar fusnesau'r Deyrnas Unedig. 
Er enghraifft, pe bai cig oen Cymru yn destun cwotâu yn Seland Newydd, gallai hyn gyfyngu 
ar lefel gwerthiannau i ffermwyr Cymru.  Bydd hyn yna'n lleihau refeniw i ffermwyr Cymru ac 
yn cael effaith anffafriol ar eu gallu i ailfuddsoddi mewn da byw newydd gan leihau 
gweithgarwch yn y diwydiant.  
 
Rhowch gredyd am unrhyw bwynt dilys arall 

2 (b) Gwerthuswch yr effaith ar fusnesau a’u rhanddeiliaid o’r DU yn gadael yr 
Undeb Ewropeaidd.  [20] 


Band AA1 AA3 AA4 


4 marc 8 marc 8 marc 


3 


 6-8 marc 
Mae’r dysgwr yn rhoi 
dadansoddiad rhagorol 
o’r effaith ar fusnesau'r 
DU o adael yr UE. 
 
Materion allweddol i 
fusnesau a hefyd eu 
rhanddeiliaid o’r DU yn 
gadael yr UE. 
 
Bydd y dadansoddi’n 
gytbwys, wedi’i 
ddatblygu’n dda ac â 
llinell glir o ddadl. 
 
Dadansoddi manwl sy’n 
allweddol ar gyfer y band 
hwn. 


6-8 marc 
Mae'r dysgwr yn cyflwyno 
gwerthusiad rhagorol o'r 
effaith ar fusnesau a’u 
rhanddeiliaid o’r DU yn 
gadael yr UE. 
 
Mae’r gwerthuso’n 
gytbwys a manwl a bydd 
yn canolbwyntio ar y 
materion allweddol. 
 
Mae’r gwerthuso’n asesu 
amrywiaeth eang o 
ddadleuon ar y ddwy 
ochr i’r ddadl. 
 
Gwneir asesiadau clir 
gyda gosodiadau cefnogi 
i adeiladu dadl. 
 
Cynigir gwerthusiad 
cyfannol gyda chasgliad 
cyffredinol. 


2 


3-4 marc 
Mae’r dysgwr yn dangos 
dealltwriaeth dda o’r 
effaith ar fusnes ac o 
leiaf 1 rhanddeiliad o'r 
DU yn gadael yr UE. 
 
Dealltwriaeth glir o'r 
dadleuon o blaid a/neu 
yn erbyn gadael yr UE. 


3-5 marc 
Mae'r dysgwr yn rhoi 
dadansoddiad da o'r 
effaith ar 
fusnesau'r DU o adael yr 
UE. 
 
Mae'n trafod goblygiadau 
i'r busnes ac o leiaf un 
rhanddeiliad. 
 
Bydd y dadansoddi’n 
anghyfartal, gyda rhai 
syniadau wedi’u 
datblygu’n dda ac eraill 
lle mae’r datblygu’n fwy 
cyfyngedig. 
 
Efallai bydd y 
dadansoddi’n 
canolbwyntio ar un ochr 
i’r ddadl. 


3-5 marc 
Mae'r dysgwr yn cyflwyno 
gwerthusiad da o'r effaith 
ar fusnesau a’u 
rhanddeiliaid o’r DU yn 
gadael yr UE. 
 
Bydd y gwerthuso’n 
cynnwys ystod o’r 
materion allweddol. 
 
Mae’r dysgwr yn gwneud 
asesiadau gyda rhywfaint 
o ymgais i gefnogi’r 
gwerthusiad. 

1 


1-2 farc 
Mae’r dysgwr yn dangos 
gwybodaeth neu 
ddealltwriaeth gyfyngedig 
o’r buddion a/neu’r 
anfanteision allweddol i 
fusnesau'r DU a/neu eu 
rhanddeiliaid o adael yr 
UE. 
 
Mae’r dysgwr yn nodi 
rhai o'r dadleuon o blaid 
a/neu yn erbyn gadael yr 
UE. 


1-2 farc 
Mae’r dysgwr yn rhoi 
dadansoddiad cyfyngedig 
o’r effaith ar fusnesau'r 
DU o adael yr UE. 
 
Mae'n trafod nifer 
cyfyngedig o oblygiadau i 
randdeilia(i)d a/neu i'r 
busnes. 
 
Bydd y dadansoddi’n 
canolbwyntio ar un ochr 
i’r ddadl ond â diffyg 
manylder 


1-2 farc 
Mae'r dysgwr yn cyflwyno 
gwerthusiad cyfyngedig 
o'r effaith ar fusnesau 
a/neu eu rhanddeiliaid o’r 
DU yn gadael yr UE. 
 
Mae’r dysgwr yn dangos 
ymwybyddiaeth o rai o’r 
materion allweddol ond â 
datblygu cyfyngedig. 
 
Mae asesiadau’n 
arwynebol a heb eu 
cefnogi. 
 
Bydd y gwerthuso’n 
anghyfartal ac yn 
canolbwyntio ar un ochr 
i’r ddadl.  
 
Mae’r gwerthuso’n 
dueddol o gael ei 
ddatgan yn hytrach na 
chael ei egluro 


0 


0 marc 
Dim neu brin ddim 
dealltwriaeth o’r buddion 
na’r anfanteision 
allweddol i fusnesau'r DU 
na'u rhanddeiliaid o adael 
yr UE. 


0 marc 
Dim neu brin ddim 
dadansoddi o’r effaith ar 
fusnesau'r DU o adael yr 
UE. 


0 marc 
Dim gwerthusiad ystyrlon 
o'r effaith ar fusnesau 
na'u rhanddeiliaid o’r DU 
yn gadael yr UE. 

Cynnwys dangosol: 
 
Effeithiau cadarnhaol gadael yr UE: 
 
Gan na fydd y llywodraeth yn gorfod talu'r UE am aelodaeth, gall llywodraeth y DU ddefnyddio'r 
incwm treth maen nhw'n ei arbed i fuddsoddi mwy yn y farchnad ddomestig. Gallai hyn olygu arian 
ychwanegol ar gyfer busnesau yn y DU. O ganlyniad, mae'n bosibl y bydd arian ar gael ar gyfer 
cynhyrchion technoleg arloesol. Gallai unrhyw ddarganfyddiad arwain at ddatblygiadau technegol, 
felly gallai hyn arwain at amgylchedd busnes mwy arloesol a chynhyrchiol yn y DU. Bydd hyn yn 
hollbwysig er mwyn cystadlu yn erbyn gwledydd diwydiannol eraill wrth fasnachu'n rhyngwladol, a 
gallai arwain at gynyddiadau mawr mewn CMC a fyddai'n helpu i gyrraedd targedau economaidd y 
llywodraeth. 
 
Gallai gadael yr UE arwain at fwy o reolaeth dros fewnforion.  Gellid rhoi polisïau diffynnaeth ar waith, 
felly gallai hyn gynyddu'r galw am nwyddau o'r DU o fewn y DU yn hytrach na bod defnyddwyr yn 
prynu cynhyrchion wedi'u mewnforio. Bydd hyn o fudd mawr i fusnesau'r DU, gan ganiatáu i dwf 
ddigwydd wrth i'r galw yn y farchnad gynyddu. Mae'n anochel y bydd y cynnydd yn y galw'n arwain at 
fwy o refeniw, a'r canlyniad tebygol yw mwy o elw i fusnesau'r DU a mwy o swyddi a gwell siawns o 
gael dyrchafiad i weithwyr. 
 
Cyn gynted ag y bydd y DU wedi gadael yr UE, bydd hyn yn caniatáu iddynt osod rheolyddion mwy 
caeth ar y ffiniau a gallai fod llai o fewnfudo.  Gallai hyn leihau'r pwysau ar wasanaethau cyhoeddus 
fel y GIG ac addysg. O ganlyniad, efallai y bydd rhestri aros am driniaeth feddygol yn lleihau, yn 
ogystal â maint dosbarthiadau. Felly, gallai cymdeithas y DU weld budd mawr yn ansawdd nwyddau 
cyhoeddus a nwyddau rhinweddol o ganlyniad i adael yr UE. 
 
Effeithiau negyddol gadael yr UE: 
 
Bydd angen i allforwyr y DU ddal i gydymffurfio â rheoliadau'r UE er mwyn allforio nwyddau i floc 
masnachu'r UE. Felly, efallai na fydd llawer o newid i weithrediadau busnesau sy'n allforio 
cynhyrchion i'r UE. O ganlyniad, ni chaiff rhai busnesau eu rhyddhau o ddeddfwriaeth yr UE os yw'r 
DU yn gadael yr UE. 
 
Efallai y bydd cwotâu ar gynhyrchion wedi'u mewnforio o'r UE yn arwain at lai o ddewis i 
ddefnyddwyr. Gallai tollau gynyddu prisiau i ddefnyddwyr, felly bydd ymdrechion i hybu gwerthiannau 
cynhyrchion y DU yn rhoi defnyddwyr mewn sefyllfa waeth. 
 
Mae rhai ardaloedd yn y DU (gan gynnwys rhannau mawr o Gymru) yn cael cyllid gan yr UE ar hyn o 
bryd.  Mae'r cyllid hwn o fudd i fusnesau naill ai'n uniongyrchol ar ffurf cymorthdaliadau'r UE, e.e. 
ffermio, neu'n anuniongyrchol wrth i seilwaith gael ei ddatblygu i gynnal gweithgaredd busnes. Cyn 
gynted â bod y DU yn gadael yr UE, fydd y cyllid hwn ddim ar gael.  Gellid ystyried bod hyn yn cael 
gwared ar gefnogaeth a diogelwch i rai busnesau, felly gellid ei ystyried yn ffactor negyddol 
sylweddol. Pe bai hyn yn arwain at fethiant busnesau, bydd y cynnydd mewn diswyddiadau'n cael 
effaith sylweddol ar weithwyr. 
 
Mae'r cynnig i'r DU adael yr UE eisoes wedi arwain at wanhau'r bunt yn erbyn yr Euro. Mae hyn wedi 
gwneud mewnforion yn ddrutach o ganlyniad i chwyddiant costwthiol. O ganlyniad, mae defnyddwyr 
y DU wedi gweld cynnydd ym mhrisiau rhai cynhyrchion. Os yw'r cynnydd mewn cyflogau'n arafach 
na'r cynnydd mewn chwyddiant, bydd defnyddwyr y DU mewn sefyllfa lawer gwaeth. 
 
Mae busnesau'r DU yn cyflogi llawer o ddinasyddion tramor o'r UE. Pe bai cyfyngiadau'n cael eu rhoi 
ar fewnfudo wedi i'r DU adael yr UE, bydd hyn yn cyfyngu ar gyflenwad llafur. Os bydd gostyngiad yn 
y cyflenwad llafur yn arwain at ostyngiad yn y gallu i gyflenwi'r farchnad, gallai lefelau elw busnesau'r 
DU fynd yn is nag y byddent fel arall. Gan fod buddrannau'n cael eu talu fel canran o elw, gallai hyn 
olygu buddrannau is na'r disgwyl i gyfranddalwyr.  
 
Rhowch glod am unrhyw ddadl ddilys arall.  

Sticky Note

QaMae dealltwriaeth (AO1) o’r testun, ond mae lle I roi mwy  ddyfnder ac eglurhad er mwyn cyrraedd band 2 a 3. Mae’r ymgeisydd wedi cyfeirio at Tariffs,cwotas ayyb. Mae cyfeirio rheolaidd at amddiffyn busnesau bychan yng Nghymru a pha effaith gall y polisiau hyn ei gael ar fusnes.I wella angen bod yn fwy penodol i ddiwydiant o fusnesau bychain e.e. gwestai, busnes bychan yn mewnforio cydrannau ayyb. 







Sticky Note

QbMae’r ymgeisydd wedi cyfeirio at y llywodraeth, gwasanaeth iechyd a cwsmeriaid fel rhanddalwyr. Er yn ormodol mae ffocws ar yr effaith ar y busnes, lle dylai mwy o ffocws fod ar yr effaith positif a negyddol ar y rhanddalwyr. Roedd defnydd o derminoleg addas.I wella angen dyfnder wrth gyfeirio at fwy o randdalwyr ac edrych ar yr effeithiau negyddol a positif yn gytbwys ac yna dod i gasgliad.
















Sticky Note

QaNid oedd yr ymgeisydd wedi cyfeirio o gwbl at bolisiau amddiffynol megis tariff  a cwotas (AO1). Yn ychwanegol nid oedd unrhyw gyfeirio atfusnesau bach yng Nghymru (AO2)















Sticky Note

Mae’r ymgeisydd wedi adnabod effaith gadael yr UE ar rai o randdalwyr megis cystadleuaeth,cwsmeiriad a gweithwyr. Mae’r ymgesiydd wedi adnabod ambell I bwynt dilys pam fod gadael yr UE am fod yn fanteisiol ac yn anfanteisiol i hawlddalwyr. Mae’r ateb yn cynnwys terminoleg cywir.I wella dylai yr ymgeisydd egluro yn fanylach yr effaith positif a negyddol y mae gadael yr UE am gael ar y rhanddalwyr ond hefyd cyfeirio at randdalwyr eraill megis cyflenwyr a llywodraeth.Dylai’r ateb fod yn gytbwys, hynny ydi bod cydbwysedd rhwng effaith positif a negyddol ar randdalwyr o adael yr UE.Yn ogystal dylai’r ymgeisydd ddod i farn bendant ar yr ateb. 




















Sticky Note

QaMae dealltwriaeth da o’r testun (AO1) ac mae’r ymgeisydd wedi defnyddio ac egluro terminoleg sy’n addas i’r pwnc megis Tariff a Cwota ayyb.Mae’r ymgeisydd wedi cyfeirio at fusnesau bychain yng Nghymru drwy gyfeirio at ddiwydiannau domestig ac mae eglurhad ar sut gall gosod tariffs a cwota gael effaith arnynt.Angen bod yn fwy penodol ar gyfer bandiau uwch.















Sticky Note

QbGwybodaeth dda o’r effaith positif a negyddol o adael yr UE.Wedi cyfeirio ac egluro yn bwrpasol yr effaith ar gyfranddalwyr,gweithwyr/recriwtio,llywodraeth a chwsmeriaid. Mae’r ymgeisydd wedi cyfeirio at yr effaith positif a negyddol o adael yr UE i nifer o’r rhanddalwyr. Mae pwyslais ar yr effaith ar y busnes, lle dylai fod mwy o ganolbwyntio ar y rhanddalwyr.Mae’r ymgesiydd wedi dod i gasgliad ond angen barn mwy pendant.











